
 
 

 

16. oktober 2023 Aqqalu C. Jerimiassen 

 

Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

  

Naalakkersuisunut apeqqutit: 

  

1. Nunatsinni nioqqutissat akiisa qaffariartornerannut aningaasap 

naleerukkiartorneranut malinnaatinneqarnersut Naalakkersuisut 

nassuiarsinnaanerpaat? 

2. Pisissutaasinnaasup nalingata qanoq ukioq 2023-imi nikeriaateqarnera 

Naalakkersuisut nassuiaateqarfigisinnaanerpaat? 

3. Pisortat suliffeqarfiutaasa pilersuisussaatitaanikkut kiffartuussinermik 

isumaqatigiissuteqarlutik ingerlanerminni inissisimanersut Naalakkersuisut 

nassuiarsinnaanerpaat? 

  

(Inatsisartuni ilaasortaq Aqqalu C. Jerimiassen, Atassut) 

  

Tunngavilersuut: 

  

Sineriak tamakkerlugu oqariartuutigineqarpoq nioqqutissat annertuumik akitsupiloortut, tamannalu 

pillugu naalakkersuisut paasiniaavigerusunnarput, maanna pisissutaasinnaasup qanoq 

inissisimaneranut takussutissamik nuisitsisariaqartut. 

Nioqqutissammi akii allanngortiinnarnerisigut pissutsit pitsaanerulersinneqarsinnaanngillat. 

Nioqqutissat akii nunarsuarmi pissutsit allallu malillugit nikerartarput. Akinillu appaassagaanni 

nunatta karsia akileeqataasariaqarluni, nunattalu karsia innuttaasut akileraarutaannik 

immersorneqarluni.  

Taamaammat aningaasap nalinga, naleerukkiartorneratalu appasinnerpaaffianiitinnissaa, kiisalu 

kiffartuussinikkut isumaqatigiissummut malinnaatinneqarnersut Naalakkersuisut nassuiaaqquagut. 

 

Ullut suliffiusut qulit iluanni apeqqutima akineqarnissaat piumasaraara. 

 


